
Als die ich tausentmahl iimb meinen Gott verschuldt/
Dz Gottes rechte Hand mir durch mein hertze dringe/
Vnd mich auff rechter bahn zur wahren Busse bringe/
185 Das mir/ so lang ich noch hier auff der Erden wall/
Sein Wort ja allezeit in meinen Ohren schall/
Das in den wegen ich defl HErren stets még gehen/
Vnd in der warheit sein/ ja bleibe fest bestehen/ [B ij v]
Das ihr/ O seligs Weib/ mir mécht ein fiirbild sein/
190 Wie meinen wandel ich soll fithren keusch vnd rein/
Das ihr mir dienen mécht zum Spiegel vnd exempel/
Wie ich soll meinen Leib als Gottes seinen Tempel
Bewahren rein vnd Keusch in aller heiligkeit/
Jn demut/ in der lieb vnd in Gottseligkeit.

195 Wann dann die letzte stund/ die mir von Gott bestimet/
Herbey riickt/ drinnen mich der Todt hinweg auch nimmet/
Das ich so selig dann/ WJE IHR/ in sanffter ruh
Mit wahrem glauben mog mein Augen schliessen zu:

Vnd das mein Corper letzt das gliick noch mége haben/

200 Das er werd nah an euch in eine hél begraben/

Vnd schlaff da in der still mit euch ohn alle klag/
Bif} das sich dring heran defl HErren grosser Tag.

Wann der dann bricht herein mit Donner/ schrecken/ krachen/
Vnd wir dann ingesamt mit frewden beyd erwachen/

205 So will/ so bald ich nur mein Augen 6fnen kan/
Den trewen Heiland mein zum ersten blicken an/
Den zweyten Augenblick den wil ich euch verchren/
Ja wohl/ ich wil/ wann wir in herrligkeit vnd ehren [(B iij)r]
Fiir Gottes seinem Thron mit allen Engeln stehn/

210 Gott ewiglich in euch/ vnd euch in Gott ansehn.

Dahin hat sich mein Seel zu sehnen angefangen/
Dahin trag ich O HErr ein michtig groff verlangen/
Dann danck ichs ewig dir/ das du/ O Jesu Christ/
Meins angesichtes hilff vnd Gott gewesen bist.

EN/DE.




